
					এই পাতাটির মুদ্রণ সংশোধন করা প্রয়োজন। 
दौांदरे 8 SS
দলবল বিদায়
আমি উপরে গিয়ে হরিকুমারজী ওরফে কাকাবাবুকে বীণার ইচ্ছা! জানলুম। বীণা তীর সমস্ত টাকা হরিকুমারজীকে দান করেছেন শুনে তিনি অবাক হয়ে গেলেন—সে যে অনেক টাকা। তারপর তিনি একটু ভেবে বললেন, বাইজীর ইচ্ছা! જૂર્વ করব ; ঐ টাকা দিয়ে আমি সুরপুরে সরস্বতীর মন্দির প্রতিষ্ঠা করব। তারপর ঘণ্টাখানেকের মধ্যে তাদের সব জিনিসপত্র নিয়ে হাবড়া স্টেশনে তারা চলে গেল ; রেখে গেল শুধু বীণার বীণা, আর তার সুসজ্জিত শোবার ঘরের জিনিসপত্র-আমার জিম্মায়। তারপর আমাদের ঠিক চাকরকে দিয়ে ঝাঁট দিয়ে ঘরদের সব সাফ-সুত্রো করে রাখলুম। কারণ জানতুম বীণা দেবী ময়লা দুচক্ষে দেখতে পারেন না,-এমন কি দেয়ালের কোণে এক টুকরো কুলও নয়। ঠিক সাড়ে নটার সময়, নটাবর চট্টরাজ উপরে এসে জিজ্ঞাসা করলে-ঘরাদার তা সব খালি ও পরিষ্কার-পরিচ্ছন্ন ? আমি বললুমচোখেই ত দেখতে পাচ্ছেন। তিনি বললেন-বড়বাবুকে আমরা উপরে নিয়ে আসব। ডাক্তারবাবু তাকে নড়বার অনুমতি দিয়েছেন এবং এখনও হাজির আছেন। আমি জিজ্ঞাসা করলুম-বড়বাবু এখন কি রকম আছেন ? নটবর বললে-ডাক্তারবাবু বলেন, আজকের ফাঁড়া কেটে গেছে। আপনিও আসুন, আমাদের একটু সাহায্য করতে হবে। আমি বললুম-চল। নটবর বললে,-আমার কাছে দিদিমণির বিস্তর টাকা আছে। দিদিমণি সে টাকা আপনাকে দিতে বলেছেন।
-আমাকে ? হাঁ, আপনাকে, বড়বাবুর চিকিৎসার খরচ চালাতে। খরচ আমিই দেব, ও তার হিসাব রাখব। টাকাকড়ির ঝক্কি দিদিমণি আর পোয়াতে পারবেন না। তা ছাড়া পৈতৃক ধন ভাইয়ের জন্য ব্যয় হবে-এ তি হবারই কথা। বিশেষত বড়বাবু দেবতুল্য লোক। বড়মানুষের ঘরে এমন পুণ্যের শরীর দেখা যায় না। আর দিদিমণির তিনি তা সুধু ভাই নন-উপরন্তু শিক্ষাগুরু। ওঁরা দুজনে অভিন্নহীদয়।
আমরা পাঁচজনে ধরাধরি করে খাটসুদ্ধ বড়বাবুকে উপরে নিয়ে

		 এই পাতা শেষ সম্পাদিত হয়েছে ০৪:৩৯টার সময়, ৩১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

